
GOUVÈNÈ CUOMO SIYEN PWOJÈ LWA POU ONORE AJAN LAPOLIS YO KI TE 

MOURI NAN SÈVIS   
 
 
Gouvènè  Andrew M. Cuomo jodia te siyen lwa pou renome plizyè pon ak pati nan 
sistèm otowout eta nan lonè twa ajan lapolis ki te mouri nan sèvis.   
 
“Ajan pwofesyonèl eksepsyonèl sa yo te peye sakrifis final la pandan yo tap travay pou 
pwoteje katye ak kominote yo,” Gouvènè Cuomo te deklare. “Lwa sa a komemore sèvis 
yo e li pral asire ke nou toujou sonje sakrifis ak angajman yo.” 
 
Ajan Lapolis Arthur Lopez Memorial Bridge: Yon pati nan sistèm otowout la sou 
Cross Island Parkway, New York Route 907-A, ant Sòti 26 ak 27 nan Konte Nassau ak 
Queens pral pote non “Ajan Lapolis Arthur Lopez Memorial Bridge” (S.4836-A/A.6611-
A). Ajan Lapolis Lopez te yon veteran pandan nèf lane nan Depatman Lapolis Konte  
Nassau ki te sèvi avèk distenksyon.   Pandan li tap travay nan Inite Depatman Sèvis 
Ijans lan, ajan ki te gen laj 29-lane te resevwa bal e li te mouri nan dat 23 oktòb  2012 
nan kad yon ankèt.    
 
Senatè Jack M. Martins te deklare, “Ewo tankou Arthur Lopez, ki te peye sakrifis final la 
nan sèvis, nou pa ta dwe janm bliye l.   Sa a se yon tribi ki adapte ki pral asire ke 
kominote li te bay lavi l pou pwoteje a toujou sonje l. Mwen remèsye kòlèg mwen yo nan 
lejislati a ansanm avèk Gouvènè Cuomo paske yo te travay ansanm pou onore kouraj 
Ofisye Lopez ak sèvis pou rezidan Konte  Nassau yo.” 
 
Manm asanble Michelle Solages te deklare, "Ajan Lapolis  Arthur Lopez se te yon etwal 
ki tap monte nan Depatman Lapolis Konte Nassau. Mwen aplodi Gouvènè Cuomo 
paske li te siyen pwojè lwa sa a ki pral etabli yon memoryal pèmanan a yon jèn gason ki 
te peye sakrifis final la.   Memoryal sa pral sèvi kòm yon rapèl konstan pou tout 
Nouyòkè yo sou kouraj ak valè kòm li te bay lavi l pou sèvi epi pwoteje kominote a."  
 
Cherif Adjwen Glenn Searles Memorial Bridge: Yon pati nan sistèm otowout sou 
New York State Route 481 ant  Sòti 5 ak 6 nan vil Dewitt, Konte Onondaga, pral pote 
non “Deputy Sheriff Glenn Searles Memorial Bridge” (S.5335-A/A.7359-A). Yon 
otomobil te frape epi touye Cherif Adjwen Searles sou wout  I-481 nan 2003 pandan li 
tap eseye ede yon otomobilis ki te bloke nan yon tanpèt nèj.  Searles te travay kòm yon 

anketè nan Biwo Egzaminatè Medikal Konte  Onondaga anvan li te atenn objektif li nan 
vini yon cherif adjwen.  
 
Senatè David Valesky te deklare, “Cherif Adjwen Sheriff Searles te pèdi lavi l pandan li 
te senpleman ap ede yon sitwayen ki an detrès,” Sen. Valesky te deklare. “Lè nou 
deziyen yon pati nan I-481 kòm Memorial Bridge ‘Cherif Adjwen Glenn Searles, nou pral 
toujou onore epi sonje lavi sèvis piblik li a nan yon fason piblik.”  
 
Mnam Asanble Al Stirpe te deklare, “Ajan Searles te angaje karyè ak lavi l pou kenbe 
sitwayen Konte Onondaga yo ansekirite kont danje.   Malerezman, aksyon dezenterese 
sa yo finalman te kondwi a disparisyon l.  Nou rekonesan pou angajman l nan sekirite 
piblik.   Pon sa a pral sèvi kòm yon rapèl chak jou sou kouraj ak ewoyis li epi asire ke 
nou pap bliye sèvis li a kominote nou an.” 
 
Ajan Christopher G. Skinner Memorial Bridge: Direksyon nò ak sid Pon sou 
Interstate 81 ki travèse U.S. Route 11 nan Sòti 7 nan Vil Chenango, Konte Broome, pral 
pote non  “Ajan Christopher G. Skinner Memorial Bridge” (S.3468-A/A.5239-A). Yo te 
frape enstansyonèlman Ajan Skinner epi mouri nan dat 29 me 2014 pandan li tap bay 
yon tikè kontravansyon sou 81 ant Sòti 6 ak 7 nan Chenango. Li te afekte nan detay 
Jesyon Ensidan Sikilasyon Lapolis Eta New York, ki te kreye pou asire sekirite travayè 
konstriksyon yo ansanm avèk otomobilis yo nan zòn travay sou otowout la nan Eta New 
York. 
 
Manm Asanble Clifford W. Crouch te deklare, "Mwen vle remèsye Gouvènè a paske li te 
siyen lwa sa a epi rekonèt youn nan ajan lapolis nou yo ki te mouri. Reyalite a sèke, 
ajan lapolis yo deyò chak jou pou riske lavi yo, asire ke piblik la ansekirite. Nap pale 
osijè lavi moun, e lanmò nenpòt manm fanmi gen yon enpak ki dire lontan.  Lwa sa a se 
yon ti siy rekonesans ak apresyasyon nou ka montre pou onore epi sonje Ajan Skinner, 
epitou pou remèsye l pou angajman ak sèvis li nan kenbe eta nou an, kominote yo, 
ansanm avèk fanmi yo ansekrite.” 

